
REPUBLIKA E SHQIPËRISË
KOMISIONI QËNDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR.10 TË PARTISË “LËVIZJA PËR ZHVILLIM KOMBËTAR”, ME OBJEKT  KUNDËRSHTIMIN E VENDIMIT NR.96, DATË 30.03.2011 TË KZAZ-SË NR. 26 BASHKIA TEPELENË, QARKU GJIROKASTËR, “PËR MOS REGJISTRIMIN E KANDIDADIT PËR KRYETAR BASHKIE”.
Komisioni Qëndror i Zgjedhjeve në mbledhjen e datës 05.04.2011, ora 17.00 me pjesëmarrjen e:
Arben           RISTANI 
Kryetar

Hysen 
OSMANAJ
Anëtar

Klement 
ZGURI
Anëtar

Vera 

SHTJEFNI
Anëtar

Shqyrtoi çështjen me 

KËRKUES:             
Partia “Lëvizja Për Zhvillim Kombëtar”

                                      Përfaqësuar nga Av. Agron Gjedia  

.
Palë e Interesuar:   
Partia Demokratike e Shqipërisë, 
                                     Përfaqësuar nga z.Njazi Kosovrasti,
                                     Partia Socialiste e Shqipërisë

                                     Përfaqësuar nga Genc Gjonçaj dhe Eridian Salianji
OBJEKT: 
Shqyrtimi i kërkesës ankimore Nr.10 të subjektit “Lëvizja për Zhvillim Kombëtar” për kundërshtimin e  vendimit nr. 96 datë 30.03.2011 i KZAZ-së nr.26 Qarku Gjirokastër “Për Mosregjistrim si Kandidat për Kryetar Bashkie në Bashkinë Tepelenë, Qarku Gjirokastër”.
BAZË LIGJORE: 
Neni 21 pika 1, të Ligjit Nr. 10019, datë 29.12.2008 “Kodi Zgjedhor i Republikës së Shqipërisë”, Neni 116 i Kodit të Proçedurës Administrative
KQZ pasi shqyrtoi dokumentacionin e paraqitur dhe dëgjoi diskutimet e kërkuesit dhe përfaqësuesit të palës së interesuar,

VËREN
Me shkresën nr 1880 prot., datë 01.04.2011 drejtuar Komisionit Qendror të Zgjedhjeve, Lëvizja Për Zhvillim Kombëtar, ka paraqitur kërkesën ankimore Nr.10 me objekt kundërshtimin e vendimit nr 96 datë 30.03.2011 “Për Mosregjistrimin si Kandidat për Kryetar Bashkie në Bashkinë Tepelenë, Qarku Gjirokastër të Z. Reshat Haki Zika”.
Në Fillim të seancës plenare KQZ-ja shqyrtoi kërkesat për të marrë pjesë në shqyrtimin e ankimit, si palë e interesuar, të paraqitura respektivisht nga Parti Demokratike dhe Partia Socialiste dhe konstatoi se kërkesat e tyre janë në përputhje me nenin 133,  të Ligjit Nr. 10019, datë 29.12.2008 “Kodi Zgjedhor i Republikës së Shqipërisë”
Në të tilla kushte, Komisioni Qendror i Zgjedhjeve vendosi pranimin e Partisë Demokratike dhe Partisë Socialiste si palë të interesuara në këtë proçes.

KQZ në përfundim të verifikimit të legjitimitetit proçedurial të palëve ftoi ankuesin e më pas palët e interesuara të paraqesin pretendimet dhe prapësimet e tyre.
Pala ankuese, Partia Lëvizja për Zhvillim Kombëtar, në seancën plenare, parashtroi pretendimet e saj dhe dha shpjegimet rreth ankimit të paraqitur:

Vendimi nr. 96 datë 30.03.2011 të KZAZ-së nr. 26 Qarku Gjirokastër, “Për mosrregjistrim të kanidatit për Kryetar Bashkie për Bashkinë Tepelenë”, bie në kundërshtim me nenin 72 të Ligjit Nr. 10019, datë 29.12.2008 i “Kodit Zgjedhor të Republikës së Shqipërisë”, me pretendimin se kandidati i ka paraqitur të gjithë dokumentacionin e rregullt brenda afatit ligjor, i pasqyruar ky në proçesverbalin e dorëzimit të dokumentave të kandidimit (model-12).
Në vendimin nr. 96 datë 30.03.2011 të KZAZ-së nr. 26 Qarku Gjirokastër është pretenduar se kandidati për subjektin LZHK, nuk ka paraqitur listën e mbështetësve për kandidat për Kryetar Bashkie, duke konstatuar mangësi në mosplotësimin e kërkesave të parashikuara në Kodin Zgjedhor. Por për mosplotësim dokumentacioni është konstatuar  si dhe është mbajtur proçesverbali i datës 27.03.2011, duke i lënë afatin prej 48 orësh kandidatit për plotësimin e dokumentacionit dhe më datën 29.03.2011 vendos : Shfuqizimin e vendimit nr 55 datë 27.03.2011, si dhe plotësimin e dokumentacionit brenda afateve ligjore.

Pala ankuese shpjegoi gjithashtu se KZAZ-ja nr. 26 Qarku Gjirokastër nuk i ka marrë në dorëzim dokumentacionin shtesë të kërkuar prej saj, si dhe kërkesë e ligjit kjo edhe pse të paraqitura në afatin ligjor prej 48 orë afatin ligjor prej 48 orësh.

Si dhe ankuesi kërkoi të administrohet si provë shkresore në seancë, dokumentat e mëposhtëm: 
Noterizimi i diplomës,

Listën e zgjedhësve që mbështesin kandidatin e propozuar, bashkëngjitur çertifikatat e lindjes së secilit.

Pretendimi i ankuesit është se kandidati ka depozituar të gjitha dokumentat e kërkuara nga ligji, brenda afatit ligjor, pretendim i cili u konfirmua pas verifikimit të dokumentacionit që u administrua gjatë mbledhjes në KQZ.

Pala e interesuar Partia Demokratike, kundërshtoi pranimin e kërkesës ankimore të paraqitur, ndërsa pala e interesuar Partia Socialiste e mbështeti pretendimin dhe kërkesën e palës ankuese.

Referuar nenin 116, gërma “b” të Kodit të Proçedurave Administrative, Vendimi nr.96 datë 30.03.2011 të KZAZ-së nr. 26 Qarku Gjirokastër është një akt administrativ absolutisht i pavlefshëm pasi është nxjerrë nga KZAZ-ja në kapërcim të kompetencave që i njeh ligji e në rastin konkret neni 33 gërma “f”, neni 73, të Ligjit Nr. 10019 datë 29.12.2008, “Kodi Zgjedhor i Republikës së Shqipërisë”.
PËR KËTO ARSYE
Mbështetur në nenin 21, pika 1, të ligjit      Nr. 10019, datë 29.12.2008 “Kodi Zgjedhor i Republikës së Shqipërisë”, dhe nenin 116, gërma “b”, të Kodit të Proçedurave Administrative.
V E N D 0 S I:

1.
Pranimin e kërkesës ankimore Nr.10 të subjektit Lëvizja për Zhvillim Kombëtar.
2.
Të rrëzojë vendimin nr. 96 datë 30.03.2011 të KZAZ-së nr. 26 Qarku Gjirokastër                             
3.
Të lërë në fuqi Vendimin Nr. 55 datë 27.03.2011 të KZAZ-së Nr.26 Qarku 
          Gjirokastër për regjistrimin e kandidatit Z. Reshat Haki Zika për Kryetar Bashkie 
          për Bashkinë Tepelenë Qarku Gjirokastër për Zgjedhjet Vendore të 8 Maj 2011.

4.      Ky vendim hyn në fuqi menjëherë.

Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi.

                                                 Nr.260  i Vendimit
   Data 05.04.2011 e Vendimit  Ora 11:30 e Vendimit
Për shqyrtim të kërkesës ankimore Nr. 10, të Lëvizjes Për Zhvillim Kombëtar “Për Mosregjistrim si Kandidat për Kryetar Bashkie për Bashkinë Tepelenë, Qarku Gjirokastër”. 

